
Nacen os primeiros Premios da Industria
Musical de Galicia, impulsados por AGEM

A Asociacion Galega de Empresas Musicais organiza a primeira edicién dos galardéns,
que buscan visibilizar e poiier en valor aquelas traxectorias, proxectos e iniciativas que
destacan polo seu compromiso coa creatividade, a innovaciéon, o respecto e a
sustentabilidade no sector musical galego, cun total de 17 categorias premiadas

A Sala Capitol de Santiago de Compostela acollera a noite do xoves, 27 de novembro, a
gala de entrega de premios: un encontro sectorial no que se daran a coiiecer os
gafadores e se entregaran os galardéns destes | Premios da Industria Musical de Galicia

Galicia, 8 de outubro de 2025.- Os
primeiros Premios da Industria Musical de
Galicia son xa unha realidade da man da
Asociacién Galega de Empresas Musicais,
AGEM. Artista do ano, desefio de
iluminacién, sustentabilidade, excelencia
na experiencia do publico e ata un total de
17 categorifas seran recofecidas nesta
primeira -e pioneira- edicién dos
galardéns, que  buscan visibilizar
traxectorias e proxectos comprometidos
do sector musical galego e cuxa posta de
largo terd lugar nunha gala sectorial, o
xoves 27 de novembro, na Sala Capitol de
SANTIAGO DE COMPOSTELA / : Santiago de Compostela. A iniciativa,
: promovida por AGEM ao abeiro do Plan
Estratéxico da Industria Musical de Galicia,
conta co apoio da Xunta de Galicia, a través
da Axencia Galega das Industrias Culturais

(Agadic), e da Deputacion da Coruiia.

SOBRE OS | PREMIOS DA INDUSTRIA MUSICAL DE GALICIA

Os Premios da Industria Musical de Galicia nacen da man da Asociacion Galega de Empresas
Musicais (AGEM), entidade que defende os intereses profesionais das entidades galegas
ligadas & xestion cultural e aos espectaculos vinculados & musica ao vivo. Esta primeira edicion
dos premios pretende visibilizar e pofier en valor aquelas traxectorias, proxectos e iniciativas
no eido musical que destacan polo seu compromiso coa creatividade, a innovacién, o respecto
e a sustentabilidade. En definitiva, exemplos a seguir no sector profesional galego.

En palabras da presidenta de AGEM, Patricia Hermida, “a musica galega vive un momento de
madurez e diversidade extraordinarias. Os | Premios da Industria Musical de Galicia nacen para
celebralo, para agradecer o talento e o compromiso de quen fai posible o seu crecemento, e
para recofiecer o valor das persoas e proxectos que converten a nosa industria nun verdadeiro
motor cultural e humano para Galicia”.

Deste xeito, os | Premios da Industria Musical de Galicia, promovidos por AGEM co apoio da
Xunta de Galicia, a través da Axencia Galega das Industrias Culturais, e da Deputacién da
Corufia, pretenden ser unha ferramenta para dar visibilidade ao talento galego e fortalecer a
industria musical como motor cultural, social e econédmico. Con esta iniciativa, AGEM reafirma
o seu compromiso de traballar colectivamente por un sector mais profesional, recofiecido e
sostible. Os premios nacen no marco do Plan Estratéxico da Industria Musical de Galicia,

asinado por AGEM co impulso da Xunta de Galicia.

A noite do xoves, 27 de novembro, na Sala Capitol de Santiago de Compostela, celebrarase un
encontro sectorial no que se daran a cofiecer os gafiadores e se entregaran os galardéns desta
primeira edicion do Premios da Industria Musical de Galicia, nun formato préximo, pensado para

favorecer a cooperacion e a convivencia entre os diferentes axentes da industria musical galega.

Un xurado independente formado por profesionais expertos en xornalismo musical,
divulgacién, producidn, creacion artistica, sustentabilidade e emprendemento cultural seré o
encargado de propofier e outorgar os premios nas diferentes categorias. A sia misién sera
destacar aquelas persoas, empresas e proxectos que contriblen ao avance colectivo do sector
e que representan boas practicas dentro da industria musical galega. Moi pronto daranse a
cofiecer as persoas integrantes do xurado nesta primeira edicion dos premios.

Os | Premios da Industria Musical de Galicia impulsados por AGEM premiaréan un total de 17
categorias. Delas, 14 seran outorgadas polo xurado profesional: desefio de iluminacién,
implementacién de son, provedor de servizos, profesional de producién, manager, producién
discogréfica, posta en escena, promotor/a-programador/a, proxecto de comunicacion,
identidade visual, videoclip, evento cultural/musical, espazo musical e proxecto de
sustentabilidade. Ademais, a Xunta Directiva de AGEM seleccionard outras duas categorias:
artista do ano e persoa do ano. Finalmente, haberd un premio por votacién popular: o da
excelencia na experiencia do publico. As votacidns abriranse nas vindeiras semanas a través
das redes sociais e da web de AGEM.

SOBRE A ASOCIACION GALEGA DE EMPRESAS MUSICAIS (AGEM)

A Asociacion Galega de Empresas Musicais (AGEM) nace en 2007 para defender os intereses
profesionais das empresas galegas vinculadas & musica ao vivo: produtoras, promotoras,
managers, axentes de contratacion, compafiias de representacidn artistica, editoras fonogréficas

e empresas técnicas, entre outras actividades relacionadas coa xestion cultural e os espectaculos.

AGEM esté integrada por empresas que conforman a cadea de valor da actividade cultural e
musical. Empresas que realizan actividades de desefio, xestién e produciéon de eventos de
cardcter cultural, musical, educativo, social e de entretemento, destinados a ser realizados en
locais pechados ou a ceo aberto e, en xeral, todas as actividades técnicas e preparatorias para
a execucién destes eventos ou servizos, incluida a actividade comercial, de representacion de

artistas, festivais, distribucidn e xestidn.

Estas entidades traballan en distintos mercados de artistas internacionais, que conforman as
programaciéns de numerosos festivais e espectadculos producidos en Galicia e noutros
territorios. Igualmente, hai empresas que representan a diversos artistas, na sta maioria
galegos, que traballan en mercados de todo o mundo. As socias de AGEM son promotoras de
festivais maioritariamente producidos en Galicia, pero tamén noutros territorios. Empresas de
producidn técnica e persoal técnico especializado que traballan en numerosos espectaculos
producidos dentro e féra de Galicia. Distintas gravacions producidas ou editadas por
integrantes de AGEM tefien repercusion en mercados internacionais e son sincronizadas tanto
a nivel fonografico como editorial en produciéns audiovisuais; longametraxes, curtas,

documentais e publicidade.

O impulso industrial propiciado por AGEM vai mais ald do facturado polas empresas
asociadas. O impacto econémico dos espectaculos nos que participa AGEM, tanto de artistas
en solitario coma de festivais, é de mais de 100 milléns de euros. As empresas que conforman
AGEM son a raiz do sector cultural e resultan fundamentais na industria global da cultura, na

musica e no seu tecido econémico.

